Apartamenti | ‘padeklaruar’ ngre
piképyetje pér gjygtarin Genti Shala

KPK konstaton se gjyqtari i Apelit Tirana nuk ka deklaruar pronésiné e njé
apartamenti né vitin 2003 dhe shitjen tij njé vit mé pas, por subjekti i rivlerésimit i
ka kundérshtuar gjetjen se kjo pasuri e paluajtshme ka gené proné e tij.

Gjyqgtari Genti Shala duke dalé nga seanca dégjimore né KPK | Foto : Edmond Hoxhaj

Gjyqgtari i Gjykatés sé Apelit té Tiran&, Genti Shala u pérball t& martén mé 28 korrik
me Komisionin e Pavarur té Kualifikimit, KPK. Trupa gjykuese gé po kryen procesin
e rivlerésimit pér gjygtarin Shala pérbéhet nga Firdes Shuli kryesuese, Brunilda
Bekteshi relatore dhe Olsi Komici anétar. Né cilésiné e vézhguesit ndérkombétar
ishte e pranishme Mia Roessing.

Shala e ka filluar karrierén e tij si gjygtar né Gjykatén e Rrethit Gjygésor Shkodér né
vitin 1999, pasi kishte shérbyer prej vitit 1995 né kété gjykaté si ndihmés gjyqtar. Né
vitin 2006 ai éshté eméruar anétar i Komisionit Qendror té Zgjedhjeve, post gé e ka
mbajtur deri né vitin 2008. Né vitin 2010, Shala éshté eméruar né Gjykatén e Apelit

Tirané, funksion gé e ka edhe sot.

Relatorja e ¢éshtjes, Brunilda Bekteshi tha né fillim té seancés dégjimore se hetimi
administrativ pér gjygtarin Genti Shala ishte pérfunduar né té tri kriteret, até té
pasurisé, pastértisé sé figurés dhe té profesionalizmit.

Komisioni e vlerésoi pozitivisht gjygtarin Shala pér pastértiné e figurés dhe
profesionalizmin. Pér 12 denoncime té kryera nga publiku, relatorja Bekteshi tha se
njé pjesé e tyre ishin té pérséritura dhe se shpjegimet e dhéna prej subjektit do té
vlerésohen gjaté vendimmarrjes pérfundimtare.

Megjithaté, Komisionin ka konstatuar njé séré problemesh té lidhura me deklarimet e
pasurisé sé gjyqtarit.

Inspektoriati i Larté i Deklarimit té Pasurisé dhe Konfliktit té Interesave, ILDKPKI ka
konstatuar se gjyqgtari Shala ka kryer deklarime té pasakta pér pasuring, se nuk ka
burime té ligjshme pér justifikimit e tyre dhe té€ shpenzimeve si edhe nuk i ka
deklaruar gjithé pasurité.

Pértej raportit t&¢ ILDKPKI, Komisioni ka ndérmarré njé hetim té pavarur administrativ
pér pasuriné e subjektit.

Komisioni ka hetuar mbi njé apartamenti t&€ me sipérfage 79 m2 né vitin 2000 pér
vlerén 19 mijé USD, i cili né vitin 2004 i éshté shitur pér 1 milioné leké burrit té tezes
sé subjektit. Gjygtari nuk e ka deklaruar né deklaratat periodike té vitit 2003 dhe
2004, pronésiné té apartamentit dhe as té ardhura nga shitja e tij né vitin 2004.

Kjo pasuri &shté deklaruar nga subjekti né deklaratén veting. Né shpjegimet e dhéna
ndaj KPK-sé subjekti ka pretenduar se apartamenti nuk kishte gené kurré i tij, por
pér shkak té disa rrethanave té diktuara nga familja e tezes, i éshté dashur té kryejé
kéto veprime né emér té tyre. Shala ka depozituar né KPK kontrata dhe njé
prokuroré té posacme té vitit 2001, pér té mbéshtetur pretendimet e tij.

Sipas KPK-sé né vitin 2004 apartamenti kishte kaluar né pronési té bashkéshortit té
tezes sé gjyqtarit Shala. Ajo tha se né ¢cmimin e kontratés sé shitjes ishte vendosur
vlera 1 milion leké. Sipas subjektit kjo shumé gé pérfagésonte njé hua qé tezja dhe
bashkéshorti i saj u detyroheshin prindérve té tij.

Bekteshi vijoi se Shala kishte depozituar né Komision kontratat e nénshkruara dhe
deklarata té vitit 1996, pér té provuar rrethanat qé pretendon se e kané diktuar té
ishte nénshkrues i akteve té blerjes dhe shitjes sé pasurisé sé familjes sé tezes. Né
seancén dégjimore nuk u béné té qarta rrethanat né té cilat ishin kryer nénshkrimet e
kontratave pér apartamentin né fjalé.

Komisioni ka hetuar pér pasurité né zotérim té familjes sé tezes sé gjyqtarit Shala,
prej nga ka rezultuar se ata e zotérojné ende apartamentin e bleré prej tij dhe se nuk
kané disponuar mé paré pasuri té tjera té paluajtshme.

Ndérkohé, Komisioni konstaton se duket gé familja Shala nuk ka pasur mundési pér
ti dhéné familjes sé tezes huané né vierén 1 milion leké — si burim té sé cilés ka
deklaruar 500 mijé leké nga kursimet e motrave dhe 500 mijé leké nga kursimet e
prindérve. Nga analiza financiare ka rezultuar se prindérit kané gené né pamundési
financiare me njé balancé negative né shumén 548 mijé leké.

Bekteshi tha se subjekti ka kérkuar qé né pérllogaritjet e Komisionit té pérfshihen
edhe té ardhurat e tij si gjygtar dhe ka pretenduar se familja e tij kishte pasur
mundési kursimi pér krijimin e vlerés 500 mijé leké. Ajo shtoi se Shala kishte
depozituar dokumentacion pér té ardhurat nga puna si gjyqtar dhe ka kérkuar té
pérllogariten shpenzimet e jetesés pér periudhén 1991-2000 sipas njé vendimi té
Kolegjit t& Posacém té Apelimit.



Relatorja Bekteshi e pyeti gjygtarin Genti Shala gjaté seancés dégjimore se pérse
nuk ishin deklaruar periodikisht veprimet e kryera pér shtépiné e tezes.

Ai tha se kur shtépia ishte ende né emrin e tij, kishte gené deklarimi i paré dhe se
gjérat nuk ishin shumé té qarta.

“Né fakt nuk ishte prona ime dhe do t'i kalonte pronarit. Shitjen né vitin 2004 nuk e
deklarova se nuk kisha kryer deklarimin né vitin 2003. Kam dhéné shpjegime pér
gjithé historikun”, tha gjyqtari Shala.

Pér njé apartament té bleré né Shkodér né vitin 2012 né vlerén totale 99 mijé e 600
euro, ka rezultuar se éshté dakortésuar gé cmimi té paguhet né tri késte.

Pér shumén e paguar pér késtin e paré né vlerén 24 mijé e 600 euro, Shala ka
deklaruar si burime krijimi té ardhurat nga pagat e tij dhe e bashkéshortes, pensionet
e prindérve dhe 1 milion leké té pérfituara prej shitjes sé njé apartamenti né vitin
2004.

Pér pagesén e késtit t& dyté né fund té vitit 2012 né vlerén 50 mijé euro, ai ka
deklaruar njé kredi té marré né po kété shumé. Pér késtin e treté né shumén 25 mijé
euro, ai ka deklaruar se éshté ende i papaguar 8 vjet mé voné. Sipas Bekteshit,
Shala ka shpjeguar se éshté réné dakort me ndértuesin gé kjo shumé do té paguhej
né momentin e shitjes sé njé apartamenti tjetér né Shkodér té privatizuar nga
prindérit né vitin 1992.

Nga hetimi ka rezultuar se Shala ka pérfituar edhe njé sipérfage shtesé 20.2 m2 sé
bashku me apartamentin, gé e ka bleré né shumén 1 milion e 160 mijé leké. Edhe
pér kété shumé, Shala ka shpjeguar se ishte réné dakord se do té paguhej né
momentin e shitjes sé apartamentit té pérfituar nga privatizimi.

Bekteshi tha se edhe pse ishte shlyer gmimi i apartamentit, ende nuk figuronte né
emeér té subjektit. Shala ka shpjeguar pér Komisionin se administratori kishte pasur
pretendime pér likuidimin e njé vlere 270 mijé leké gé kishte rezultuar si pasojé e
ndryshimit té kursit té kémbimit. Sipas Bekteshit, subjekti ka sqaruar se e kishin
zgjidhur kété mosmarréveshje me mirékuptim dhe ka dorézuar né Komision
certifikatén e pronésisé né emeér té tij.

Né analizén financiare pér krijimin e késaj pasurie, Komisioni nuk ka pérfshiré vlerén
1 milion leké té pérfituar nga shitja e njé apartamenti né vitin 2004, pasi Shala nuk e
ka pasqgyruar kété transaksion né deklaratén periodike. Sipas relatores, subjekti nuk
e kishte deklaruar né vitin 2004 vlerén 1 milion leké té pérfituar nga shitja, por as si
gjendje cash.

Lidhur me pagimin e késtit té dyté Komisioni nuk identifikoi probleme. Sipas
Bekteshit, dukej se subjekti kishte pasur mundési financiare té investonte né blerjen
e apartamentit dhe té shtesés, si edhe té pérballonte shpenzimet familjare gjaté
periudhés né té cilén éshté shtriré analiza financiare.

KPK nuk ka gjetur gjendje té konfliktit té& interesit mes gjyqtarit Genti Shala dhe
shoqgérisé ndértuese.

Pér njé apartament me sipérfage 62 m2 né Shkodér té privatizuar né vitin 1992 né
vlerén 12 mijé leké, ku Shala rezulton té jeté bashképronar me pjesé takuese 33.3%,
nuk u konstatuan probleme gjaté seancés dégjimore.



Ndérkohé, Bekteshi evidentoi deklarimin e Shalés pér njé shtesé me sipérfage 35.4
m2 té kryer né vitin 1998, bashkéngjitur apartamentit té privatizuar. Si burim financiar
pér ndértimin e késaj shtese né vlerén 500 mijé leké, Shala ka deklaruar kursimet e
prindérve té tij dhe nga paga si ndihmés gjyqtar.

Bekteshi tha se Shala nuk disponon pjesé takuese né kété shtesé dhe se té gjitha
veprimet pér ndértimin dhe legalizimin e saj jané kryer nga babai i ndjeré.

Sipas Komisionit, burimet e deklaruara pér ndértimin e shtesés kané qgené té
pagarta. Nga analiza financiare éshté konstatuar njé balancé negative né shumén
147 mijé leké. Sipas Bekteshit, Shala ka shpjeguar se ndértimi i shtesés ka zgjatur
deri né vitin 1998 dhe se balanca negative kishte rezultuar si pasojé e
mospérfshirjes né analizén financiare té té& ardhurave té tij nga puna si ndihmés
gjyqtar né shumén 625 mijé leké.

Komisioni nuk ka gjetur probleme lidhur me njé depo me sipérfage 5.7 m2, pjesé e
apartamentit té privatizuar né vitin 1992, brenda ¢mimit 12 mijé leké.

Gjithashtu, nuk jané gjetur probleme né blerjen e njé autoveture tip Benz né vitin
2007 kundrejt vlerés 600 mijé leké, si dhe ka rezultuar se ai ka pasur mundési
financiare pér krijimin e késaj pasurie té luajtshme.

Bekteshi evidentoi pamundési té gjyqtarit Shala pér krijimin e njé gjendje cash né
shumén 200 mijé leké né vitin 2016. Sipas relatores, nga analiza financiare pér vitin
2016 ka rezultuar njé balancé negative né shumén 360 mijé leké.

Ajo tha se Shala i kishte kontestuar konkluzionet e KPK duke pretenduar se kriteret
e ILDKPKI pér pérllogaritien e shpenzimeve jetike e “humbisnin sensin” kur béhe;j
fialé pér familje té madhe, gé né kété rast kishte gené me shtaté persona.

Sipas Bekteshit, subjekti kishte dorézuar njé pérgjigje nga INSTAT ku parashikohej
se si mund té pércaktohej konsumi i familjes sé tij t&¢ madhe.

“E pranoj se njé familje me gjashté individé shpenzon mé shumé se njé familje me
tre, por jo dyfishin”, deklaroi gjaté seancés dégjimore gjyqgtari Genti Shala.

Bekteshi shtoi se ai kishte kontestuar edhe pérllogaritjet pér udhétimet jashté shtetit
si dhe ka kérkuar gé té ardhurat e pérfituara nga shitja e njé autoveture té
pérllogariteshin té ndara, njé pjesé né shumén 80 mijé leké pér vitin 2016 dhe 300
mijé leké pér 2015-én, pasi késhtu ishte réndé dakord gé té shlyhej ¢mimi i shitjes.
Shala ka pretenduar para Komisionit se rezultonte me balancé pozitive né vitin 2016
dhe se kishte pasur mundési pér krijimin e gjendjes cash né shumén 200 mijé leké.

Pér njé automjet té bleré né vitin 2015 prej bashkéshortes né vierén 600 mijé leké,
Komisioni evidenton pamundési financiare né shumén 554 mijé leké. Bekteshi sqaroi
se né analizén financiare nuk éshté konsideruar viera e pérfituar nga shitja e
autoveturés tip Benz e deklaruar si burim, pasi shitja e késaj té fundit éshté kryer njé
Vit mé voneé.

Pér njé shtépi banimi 239.85 m2 né Shkodér té trashéguar nga bashkéshortja e
gjyqtarit Shala, ku si bashképronare ajo zotéron 33.3 % té késaj pasurie, nuk jané
gjetur probleme. Nga hetimi i KPK ka rezultuar se kjo proné i pérket familjes sé
origjinés sé bashkéshortes gé prej vitit 1930.

Komisioni konstaton njé balancé negative né vilerén totale 1.1 milion leké gjaté gjithé
periudhés kur &shté shtriré hetimi administrativ.



Bekteshi tha se gjyqgtari Shala i ka kontestuar té gjitha konstatimet pér balancat
negative né vite duke kérkuar ndryshim té pérllogaritjeve té shpenzimeve jetike dhe
té udhétimeve TIMS.

Né fund té seancés dégjimore, gjyqtari Shala tha se u géndronte piké pér piké gjithé
parashtrimeve qé ka dorézuar me shkrim. “Kam jetuar gjithmoné me prindérit, kemi
gené njé familje”, tha ai.

Duke u shprehur se nuk kishte asnjé vérejtje apo kundérshtim pér hetimin
administrativ té kryer pér rivlerésimin e tij, gjyqtari Shala kérkoi konfirmimin né
detyré.

KPK njoftoi se do té shpallé vendimin mé daté 4 gusht, ora 09:15.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né

Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢éshtjet e aktualitetit dhe té drejtésisé.

